
                          Un serie de photos de locationes in le paises nordic 
– e lor historia narrate in alcun lineas in interlingua como inspiration.

# Honningsvåg, Norvegia: Ecce un
photo del valle de mi infantia – le
village piscatori Honningsvåg con
circa 5.000 habitantes. Illo es situate
in Magerøya 30 km de Nordkapp.
Durante le retiramento del fortias
german in le autumno 1944 tote le
region Finnmark plus Nord--Troms
esseva incendiate usque le terra e le
population expulsate verso sud. In
iste photo de octobre 1944 nos vide le
restos triste de Honningsvåg. Sol-
mente le ecclesia e le obitorio esseva
salvate. Le officiero commandante
sembla haber habite alcun senti-
mentos de pietate. Le flecha 
a dextere indica lo que 
remane del casa de 
nostre familia.  
Texto: Magne Heie, 
photo: Museo 
Nordkapp

Questiones

1. Ubi in Norvegia es prendite le photo?

2. Que ha occurrite con omne le casas?

3. Pote tu trovar le flecha nigre, que indica le restos
del casa del familia de Magne Heie?

4. Duo edificios remane – quales e proque?

5. Ante le Secunde Guerra Mundial, que esseva le
labor del habitantes de Honningsvåg?


